
«ՈՐՊԵՍ ՆՎԻՐԱՏՎՈՒԹՅՈՒՆ ՀՈՂԱՄԱՍ ԸՆԴՈՒՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը
    Լոռու մարզպետը 2025 թվականի մայիսի 30-ի N 01/111.6/04652 գրությամբ շրջակա միջավայրի նախարարություն է ներկայացրել Լոռու մարզի Տաշիր համայնքի Տաշիր համայնքի ավագանու 2025 թվականի մայիսի 22-ի N 64-Ա, N 65-Ա և համայնքի ղեկավարի մայիսի 27-ի N 532-Ա և N 533-Ա որոշումները, որոնց համաձայն Տաշիր համայնքի Լեռնահովիտ և Մեծավան գյուղերի վարչական տարածքներում գտնվող N 06-039-0172-0074 և N 06-074-0374-0049 կադաստրային ծածկագրերով 13.84832 հա և 3.464 հա մակերեսներով (շուկայական մոտարկված կադաստրային արժեքը կազմում է 24.566.182 ՀՀ դրամ) համայնքային սեփականություն հանդիսացող անտառային հողամասերը (այսուհետ՝ հողամասեր) նվիրատվության կարգով փոխանցում է Հայաստանի Հանրապետությանը և դիմել է որպեսզի շրջակա միջավայրի նախարարությունը ձեռնարկի միջոցներ նվիրատվությունն ընդունելու ուղղությամբ:
[bookmark: _GoBack]	Հաշվի առնելով վերոգրյալը շրջակա միջավայրի նախարարության կողմից մշակվել է «Որպես նվիրատվություն հողամաս ընդունելու և ամրացնելու մասին» Կառավարության որոշման նախագիծը (այսուհետ՝ նախագիծ)։ Նախագծով նախատեսվում է Հայաստանի Հանրապետությանը փոխանցել հողամասերը, որից հետո կատարել նոր իրավունքի պետական գրանցում և անժամկետ անհատույց օգտագործման իրավունքով հողամասերն ամրացնել շրջակա միջավայրի նախարարության «Հայանտառ» պետական ոչ առևտրային կազմակերպությանը։
	Նախագծի ընդունումից հետո նախատեսվում է շրջակա միջավայրի նախարարության «Հայանտառ» ՊՈԱԿ-ի ենթակայության տակ գտնվող 0.48665 հա` N 06-008-0491-0180 և 1.50381 հա` N 06-074-0311-0001 կադաստրային ծածկագրերով անտառային հողերը փոխանցել Տաշիր համայնքին՝ վերջինիս կողմից ներդրումային ծրագիր իրականացնելու նպատակով, ինչը շարժառիթ է հանդիսացել համայնքի կողմից նախագծում նշված հողամասերը Հայաստանի Հանրապետությանը փոխանցելու համար։ 

2. Առաջարկվող կարգավորման բնույթը
Նախագծի ընդունումը կնպաստի հողամասերն ըստ նպատակային նշանակության օգտագործմանը և արդյունավետ կառավարմանը։

3, Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է շրջակա միջավայրի նախարարության կողմից։

4, Ակնկալվող արդյունքը
Նախագծի ընդունման արդյունքում ակնկալվում է անտառածածկ տարածքների ավելացում։

5.  Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունման դեպքում պետական կամ տեղական ինքնակառավարման մարմնի բյուջեի եկամուտներում և ծախսերում փոփոխություններ չի նախատեսվում: 

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է ՀՀ կառավարության 2021-2026թթ. ծրագրի 6.7 կետով սահմանված պետական գույքի արդյունավետ կառավարման դրույթներից։
